
Ditlamorao tsa Lekgetho ha ho etswa Kgulo ya Two-Pot Retirement System 

  
Tshwane, 23 Phato 2024 – Batho ba ikemiseditseng ho hula dipolokelo tsa bona 
pitseng ya polokelo ya mokgwatshebetso o bitswang Two-Pot Retirement System 
(Mokgwatshebetsopedi wa Pehomejafatshe) ho tloha ka la 1 Loetse ba tlameha hore 
ba be ba ingodiseditse tefo ya lekgetho. Bao ba sa ingodisang ba tlameha ho etsa 
jwalo pele ba etsa kopo eo letloleng la bona le jwalo. Ebang motho a sa ingodisetsa 
lekgetho, kopo ya taelo ya lekgetho e rometsweng ke letlole ho ya ho SARS e tla 
qhelelwa ka thoko. 
  
Dikabelo tsa matlole a peho ya meja fatshe ha di kgethiswe. Kahoo, lekgetho le tla 
hulwa ho tswa bokaalong bofe kapa bofe bo hulwang. Lekgetho le tla sebetswa palo 
ho latela sekgahla sa lekgetho se amehang sa motho. 
  
Balefalekgetho ba tlameha ho netefatsa hore ha ho dikgutliso tse morao le hore ha ba 
kolote SARS. Se kolotuwang SARS se tla hulwa ho tswa bokaalong bo hutsweng. 
Balefalekgetho ha ba hloke ho leba diofising tsa SARS, kaha bongata ba dikopo di 
fumaneha ho e nngwe ya dikanale tsa SARS tsa dijithale kapa tsa mehala. 
  
Ditho tsa matlole a dipenshene di ka ingodisetsa lekgetho ka ho sebedisa kanale ya 
eFiling ho www.sarsefiling.co.za kapa SARS MobiApp.  Ba ka boela ba sebedisa 
SARS Online Query System (SOQS) e websaeteng ya SARS (www.sars.gov.za) ho 
ingodisetsa Lekgetho la Lekeno la Motho. Ebang ba se ba ingodisitse, ba ka nna ba 
sebedisa SOQS ho lekola dinomoro tsa bona tsa direferense tsa lekgetho. Kopo ya 
taelo ya lekgetho e etswang ke motsamaisi wa letlole e ka etswa feela hang ha setho 
se entse qeto ya makgaolakgang ya ho etsa kgulo.  
  
Ka mora hore molefalekgetho ya ngodisitsweng a etse kopo, letlole la penshene le tla 
etsa kopo ho SARS hore le fumantshwe taelo ya lekgetho. Taelo ya lekgetho e 
atlehileng e tsebisa letlole hore ke lekgetho le lekae le lokelang ho hulwa. Ebang 
molefalekgetho a ikobela tefo ya lekgetho ka hohlehohle, ho tla nka SARS dihora tse 
ka bang 48 ho ntshetsa letlole la penshene taelo ya lekgetho e nang le lesedi le 
mabapi le sekoloto sa lekgetho sa setho sa letlole la penshene (bokaalo ba lekgetho 
bo lokelang ho hulwa).  
  
Pele bokaalo ba ho qetela bo leshwa mokopi, letlole la penshene le tla tsebiswa hore 
le lona le tsebe ho hula sekoloto sefe kapa sefe se kolotuwang SARS pele ho ka etswa 
tefo efe kapa efe ho setho. Ebang motho a na le tlhophiso ya sekoloto le SARS, kgulo 
e keke ya ameha. Ebang ho na le sekoloto se kolotuwang SARS, sona se tla hulwa 
ho latela dintlha tsa tlhophiso eo. 
  
Batsamaisi ba Matlole ba kgothaletswa ho etsa diteko tsa sena le SARS, hore motjha 
ona o tsebe ho tsamaya ntle le tshitiso hang feela ha tsohle di qala. Monyetla ona o 
sa le teng ho fihlela ka la 30 Phato 2024. 
  
Khalkhuleita ya lekgetho e fumaneha ho eFiling websaeteng ya SARS 
(www.sars.gov.za) ho thusa ditho tsa matlole a penshene ho di bontsha bokaalo boo 
ba ka bo fumanang ka nako ya tefo. Lesedi lohle le amehang le le nepahetseng le 
tlameha ho nyehelwa hore ho tle ho be le kakanyo e hlakileng ya tefo. 
  

http://www.sarsefiling.co.za/

Ditlamorao tsa lekgetho bakeng sa ditho tsa matlole a penshene tse fumanang 
moputso o ka tlase ho moedi wa lekgetho mme be di etsa kgulo ho tswa pitseng ya 
polokelo di tla phethelwa feela ka nako ya Sehla sa ho Faela sa selemo ka seng ha 
lekeno le kgethiswang le tla beng le sebetswa, le tlang ho kgethiswa ka18%. 
  
Setho se etsang kgulo ya two-pot hangata e tla ba se hirilweng mme kahoo, e tla ba 
se fumanang lekeno la khiro, le ka bang kapa leo ka mohlomong le ka se beng ka 
hodimo ho moedi wa lekgetho, ho itshetlehilwe hodima sephetho sa kgulo— paloyohle 
e tlang ho tlatsetswa hodima lekeno la khiro 

  
Motheo o tataisang o mabapi le bokaalo bo lokelang ho leshwa ke hore bokaalo bohle 
bo fumanweng kapa bo hutsweng ho tswa letloleng ke bona bo tlang ho fana ka 
sekgahla sa ho qetela sa lekgetho. Kgulo e ka tlase kapa e ka hodimo ya lekgeho ho 
tswa kgulong ya two-pot e tla lokisetswa molefalekgetho kapa SARS ka nako ya 
hlahlobo Sehleng sa selemo ka seng sa Lekgetho.  
  
Ebang setho se ikgethela ho se hule pitseng ya sona ya polokelo ya peho ya meja 
fatshe, matlole a setseng a tla kgethiswa e le bokaalo bo boholo ka nako ya peho ya 
meja fatshe. Dikgahla tsena tsa lekgetho hangata di tlasana hona le tsa dikgahla tsa 
tlwaelo tsa lekgetho tse sebediswang dikgulong pele ho peho ya meja fatshe. 
  
Ditho tsa matlole a dipenshene ha di kgothaletswe ho etela makala a SARS. SARS e 
tlile ka dikanale tsena tse sebediswang ha bonolo tsa dijithale ho thusa ditho tsa 
matlole a dipenshene, mmoho le ka dikanale tse latelang tsa mehala: 
 

• WhatsApp: boloka nomoro ena ya WhatsApp ya SARS e leng, 0800 11 7277, 
lenaneng la hao la baikopanyi. Ho qala potso ya hao, tlanya “Hi” kapa “Hello”. 

• Nomoro ya SMS 47277 kapa khoutu ya USSD *134*7277#  
 

Bakeng sa dipotso tsa bophatlalatsi ba ditaba, ka kopo ikopanye le 
SARSMedia@sars.gov.za 

